Statws This is the original version (as it was originally made).

OFFERYNNAU STATUDOL CYMRU

2001 No. 2290

Rheoliadau Awdurdodau Lleol (Trefniadau Gweithrediaeth)
(Penderfyniadau, Dogfennau a Chyfarfodydd) (Cymru) 2001

RHAN II

CANIATAD I FYND I GYFARFODYDD GWEITHREDIAETHAU
AWDURDODAU LLEOL A'U PWYLLGORAU A DARPARIAETHAU
MEWN CYSYLLTIAD A PHENDERFYNIADAU GWEITHREDIAETH

Cyfarfodydd gweithrediaethau awdurdodau lleol a'u pwyllgorau i'w cynnal yn gyhoeddus

3. Yn ddarostyngedig i reoliad 4, rhaid i gyfarfod gweithrediaeth awdurdod lleol, neu bwyllgor
neu is-bwyllgor i'r weithrediaeth honno, gael ei gynnal yn gyhoeddus.

Caniatid i'r cyhoedd fynd i gyfarfodydd gweithrediaethau awdurdodau lleol a'u pwyllgorau

4.—(1) Rhaid i gyfarfod fod yn agored i'r cyhoedd ac eithrio i'r graddau y mae'r cyhoedd yn
cael eu gwahardd (boed hynny yn ystod y cyfan neu ran o'r trafodion) o dan baragraff (2) neu drwy
benderfyniad o dan baragraff (3) (gan gynnwys y paragraff hwnnw fel y'i cymhwysir gan baragraff
4).

(2) Rhaid gwahardd y cyhoedd o gyfarfod yn ystod eitem fusnes pa bryd bynnag y mae'n debyg,
gyda golwg ar natur y busnes sydd i'w drafod neu natur y trafodion, pe bai aclodau o'r cyhoedd yn
bresennol yn ystod yr eitem honno, y byddai gwybodaeth gyfrinachol yn cael ei datgelu iddynt gan
dorri'r rhwymedigaeth cyfrinachedd; a rhaid peidio & chymryd bod unrhyw beth yn y Rheoliadau
hyn yn awdurdodi datgelu gwybodaeth gyfrinachol gan dorri'r thwymedigaeth cyfrinachedd neu ei
gwneud yn ofynnol i'w datgelu.

(3) Gall gweithrediaeth awdurdod lleol basio cynnig i wahardd y cyhoedd o un o gyfarfodydd y
weithrediaeth yn ystod eitem fusnes pa bryd bynnag y mae'n debyg, gyda golwg ar natur y busnes
sydd i'w drafod neu natur y trafodion, pe bai aclodau o'r cyhoedd yn bresennol yn ystod yr eitem
honno, y byddai gwybodaeth esempt yn cael ei datgelu iddynt.

(4) Bydd paragraff (3) yn gymwys mewn perthynas & phwyllgor gweithrediaeth awdurdod lleol a
chyfarfod y pwyllgor hwnnw yn yr un modd ag y mae'n gymwys mewn perthynas 4 gweithrediaeth
awdurdod lleol a chyfarfod y weithrediaeth.

(5) Rhaid i benderfyniad o dan baragraff (3) (gan gynnwys y paragraff hwnnw fel y'i cymhwysir
gan baragraff (4))—

(a) nodi'r trafodion, neu'r rhan o'r trafodion, y mae'n gymwys iddynt, a

(b) datgan, trwy gyfeirio at y disgrifiadau yn Atodlen 12A i Ddeddf 1972(1), y disgrifiad o
wybodaeth esempt sydd wedi arwain at wahardd y cyhoedd.

(6) Bydd y darpariaethau canlynol yn gymwys 1 gyfarfod cyhoeddus—

(1) Mewnosodwyd Atodlen 12A gan Ddeddf Llywodraeth Leol (Cyfle i Weld Gwybodaeth) 1985 (p.43).

(a) rhaid rhoi hysbysiad cyhoeddus o amser y cyfarfod a'r man cyfarfod—

(1) drwy ei bostio ym mhrif swyddfeydd yr awdurdod o leiaf dri diwrnod clir cyn y
cyfarfod; neu

(i1) pan fydd y cyfarfod yn cael ei gynnull ar rybudd byrrach drwy ei bostio ym mhrif
swyddfeydd yr awdurdod adeg cynnull y cyfarfod; a

(b) tra bydd y cyfarfod yn agored i'r cyhoedd—

(1) ni fydd gan y weithrediaeth neu, yn 6l fel y digwydd, y pwyllgor, bW er i wahardd
aclodau o'r cyhoedd o'r cyfarfod; a

(i1) cyn belled ag y bo'n ymarferol, rhaid darparu cyfleusterau rhesymol i gynrychiolwyr
papurau newydd sydd wedi'u hachredu'n briodol ac sy'n mynychu'r cyfarfod
er mwyn rhoi adroddiad am y trafodion i'r papurau newydd hynny wneud eu
hadroddiad ac, oni bai bod y cyfarfod yn cael ei gynnal mewn adeiladau nad ydynt
yn perthyn i'r awdurdod neu nad ydynt ar y ffon, i ffonio'r adroddiad ar eu traul eu
hunain.

(7) Ni fydd dim yn y theoliad hwn yn ei gwneud yn ofynnol i weithrediaeth neu bwyllgor ganiatau
i ffotograffau gael eu cymryd o unrhyw drafodion, na bod unrhyw fodd yn cael ei ddefnyddio i
alluogi personau nad ydynt yn bresennol i weld neu glywed unrhyw drafodion (boed hynny ar y
pryd neu'n ddiweddarach), na bod unrhyw adroddiad llafar yn cael ei wneud ar unrhyw drafodion
wrth iddynt ddigwydd.

(8) Nid yw'r rheoliad hwn yn rhagfarnu unrhyw bw er gwahardd i roi terfyn ar ymddygiad afreolus
neu gamymddygiad arall mewn cyfarfod neu i'w atal.

Y cyfle i weld agendéu ac adroddiadau cysylltiedig ar gyfer cyfarfodydd cyhoeddus

5.—(1) Rhaid i gopiau o'r agenda ar gyfer cyfarfod ac, yn ddarostyngedig i baragraff (2), gopiau
o bob adroddiad ar gyfer cyfarfod fod yn agored i aelodau o'r cyhoedd eu harchwilio ym mhrif
swyddfeydd yr awdurdod yn unol & pharagraft (3).

(2) Os gwél y swyddog priodol yn dda, gellir hepgor o'r copiau o'r adroddiadau sy'n cael eu
darparu yn unol & pharagraff (1) y cyfan o unrhyw adroddiad, neu unrhyw ran ohono, nad yw'n
ymwneud ond ag eitemau nad yw'r cyfarfod, ym marn y swyddog priodol, yn debyg o fod yn agored
i'r cyhoedd tra byddant yn cael eu trafod.

(3) Rhaid i unrhyw ddogfen y mae'n ofynnol o dan baragraff (1) iddi fod yn agored i'w harchwilio
fod yn agored felly am o leiaf dri diwrnod clir cyn y cyfarfod ac eithrio—

(a) pan fydd y cyfarfod yn cael ei gynnull ar rybudd byrrach, rhaid i gopiau o'r agenda a'r
adroddiadau fod yn agored i'w harchwilio o'r amser y mae'r cyfarfod yn cael ei gynnull, a

(b) pan fydd eitem yn cael ei hychwanegu at agenda, y mae copiau ohoni yn agored i'r
cyhoedd eu harchwilio, rhaid i gopiau o'r eitem (neu o'r agenda ddiwygiedig), ac o unrhyw
adroddiad sy'n ymwneud a'r eitem, sydd i'w hystyried yn y cyfarfod fod yn agored i'w
harchwilio o'r amser y mae'r eitem yn cael ei hychwanegu at yr agenda;

ond ni fydd dim yn y paragraff hwn yn ei gwneud yn ofynnol i gopiau o unrhyw agenda, eitem neu
adroddiad fod yn agored i'r cyhoedd eu harchwilio tan fod copiau ar gael i aclodau o'r weithrediaeth
neu, yn 0l fel y digwydd, y pwyllgor.

(4) Ni chaiff eitem fusnes ei hystyried mewn cyfarfod oni bai bod naill ai—
(a) copio'ragenda gan gynnwys yr eitem (neu gopi o'r eitem) yn agored i aelodau o'r cyhoedd
ei archwilio yn unol & pharagraff (1) am o leiaf dri diwrnod clir cyn y cyfarfod; neu

(b) pan fydd y cyfarfod yn cael ei gynnull ar rybudd byrrach, o'r amser y bydd y cyfarfod yn
cael ei gynnull.

(5) Panna fydd yr adroddiad cyfan neu unrhyw ran ohono ar gyfer cyfarfod yn agored i'r cyhoedd
ei archwilio yn rhinwedd paragraff (2)—

(a) rhaid marcio pob copi o'r adroddiad neu'r rhan &'r geiriau “Ddim i'w Gyhoeddi” a “Not
for Publication”; a

(b) rhaid datgan ar bob copi o'r adroddiad cyfan neu unrhyw ran ohono, drwy gyfeirio at y
disgrifiadau yn Atodlen 12A i Ddeddf 1972, y disgrifiad o wybodaeth esempt y mae'r
weithrediaeth, neu yn 6l fel y digwydd, y pwyllgor, yn debygol o wahardd y cyhoedd o'i
herwydd yn ystod yr eitem y mae'r adroddiad yn ymwneud 2 hi.

(6) Ac eithrio yn ystod unrhyw ran o gyfarfod y mae'r cyhoedd yn cael ei wahardd ohono, rhaid
trefnu bod nifer thesymol o gopiau o'r agenda ac, yn ddarostyngedig i baragraff (8), o'r adroddiadau
ar gyfer y cyfarfod, ar gael 1 aelodau o'r cyhoedd sy'n bresennol yn y cyfarfod eu defnyddio.

(7) Rhaid darparu, ar gais ac ar 61 i gludiant neu unrhyw dal angenrheidiol arall a godir ar gyfer
trosglwyddo gael ei dalu, er budd unrhyw bapur newydd—

(a) copi o'r agenda ar gyfer cyfarfod ac, yn ddarostyngedig i baragraff (8), copi o bob un o'r
adroddiadau sydd i'w hystyried yn y cyfarfod;

(b) y datganiadau neu'r manylion pellach hynny, os o gwbl, y mae eu hangen i ddangos natur
yr eitemau sydd i'w cynnwys ar yr agenda; ac

(c) os gwély swyddog priodol yn dda, yn achos unrhyw eitem, copiau o unrhyw ddogfen arall
a ddarparwyd i aclodau'r weithrediacth mewn cysylltiad a'r eitem.

(8) Mae paragraff (3) yn gymwys mewn perthynas a chopiau o adroddiadau sy'n cael eu darparu
yn unol a pharagraff (6) neu (7) fel y mae'n gymwys i gopiau o adroddiadau sy'n cael eu darparu
yn unol 4 pharagraff (1).

Cofnodi penderfyniadau sy'n cael eu gwneud yng nghyfarfodydd gweithrediaethau
awdurdodau lleol a'u pwyllgorau

6.—(1) Rhaid i'r swyddog priodol, neu os na fydd y swyddog priodol yn bresennol, cynrychiolydd
y swyddog priodol, fynychu unrhyw un o gyfarfodydd corff penderfynu y mae penderfyniad
gweithrediaeth i'w wneud ynddo a sicrhau bod datganiad ysgrifenedig yn cael ei lunio cyn gynted
ag y bo'n rthesymol ymarferol ar 61 y cyfarfod mewn perthynas a phob penderfyniad gweithrediaeth
sy'n cael ei wneud yn y cyfarfod hwnnw y mae'n rhaid iddo gynnwys yr wybodaeth a bennir ym
mharagraff (2).

(2) Rhaid i'r datganiad y cyfeirir ato ym mharagraff (1) gynnwys—
(a) cofnod o'r penderfyniad gan gynnwys dyddiad ei wneud;
(b) cofnod o'r thesymau dros y penderfyniad;

(c) cofnod o unrhyw ddatganiad o fuddiant mewn perthynas a'r mater y penderfynwyd arno
ac y mae unrhyw aelod o'r corff penderfynu a wnaeth y penderfyniad yn ei ddatgan;

(ch) mewn perthynas ag unrhyw fuddiant sy'n cael ei ddatgan, nodyn ynghylch unrhyw
ollyngiad a ganiatawyd gan bwyllgor safonau'r awdurdod lleol; a

(d) manylion unrhyw ymgynghoraid a gynhaliwyd yn unol & rheolau sefydlog a
chyfansoddiad yr awdurdod a phan nad oes unrhyw ymgynghoriad o'r fath wedi bod, y
rhesymau dros hynny.

(3) At ddibenion paragraff (1) o'r rheoliad hwn ystyr “cynrychiolydd y swyddog priodol” yw
swyddog yr awdurdod lleol neu'r person neu'r personau a enwebwyd gan y swyddog priodol i
fynychu'r cyfarfod er mwyn llunio'r datganiad y cyfeirir ato yn y paragraff hwnnw.

Cofnodi penderfyniadau gweithrediaeth sy'n cael eu gwneud gan unigolion

7.—(1) Cyn gynted agy bo'n rhesymol ymarferol ar 611 aelod unigol wneud unrhyw benderfyniad
gweithrediaeth, rhaid i'r aeclod hwnnw gyfarwyddo'r swyddog priodol i lunio datganiad ysgrifenedig
am y penderfyniad gweithrediaeth hwnnw sy'n cynnwys yr wybodaeth a bennir ym mharagraff (4).

(2) Yn ddarostyngedig i baragraff (3) rhaid i unrhyw benderfyniad gweithrediaeth sy'n cael ei
wneud gan aelod unigol beidio 4 chael ei weithredu nes bod datganiad ysgrifenedig wedi'i lunio yn
unol a pharagraff (1).

(3) Pan fydd y dyddiad erbyn pryd y mae rhaid gweithredu penderfyniad gweithrediacth yn
peri bod cydymffurfio & pharagraff (2) yn anymarferol, dim ond pan fydd y penderfynwr wedi cael
cytundeb un o'r canlynol, sef—

(a) cadeirydd y pwyllgor craffu perthnasol; neu

(b) os nad oes unrhyw berson o'r fath, neu os nad yw'r person hwnnw yn gallu gweithredu,
cadeirydd yr awdurdod lleol perthnasol; neu

(c) os nad oes unrhyw gadeirydd ar gyfer y pwyllgor craffu perthnasol na'r awdurdod lleol
perthnasol, is-gadeirydd yr awdurdod lleol perthnasol;bod gwneud y penderfyniad yn fater
o frys ac nad oes modd ei ohirio'n thesymol, y mae rhaid gweithredu'r penderfyniad.

(4) Rhaid i'r datganiad y cyfeirir ato ym mharagraff (1) gynnwys—
(a) cofnod o'r penderfyniad, gan gynnwys dyddiad ei wneud,;
(b) cofnod o'r thesymau dros y penderfyniad,;

(c) cofnod o unrhyw fuddiant sy'n cael ei ddatgan gan unrhyw aelod o'r weithrediaeth y mae'r
aelod yn ymgynghori ag ef, mewn perthynas a'r penderfyniad ac o unrhyw fuddiant sy'n
cael ei ddatgan gan unrhyw aelod o'r weithrediaeth a fuasai'n benderfynwr oni bai am y
datganiad buddiant hwnnw;

(ch) mewn perthynas ag unrhyw fuddiant sy'n cael ei ddatgan, nodyn o unrhyw ollyngiad a
ganiatawyd gan bwyllgor safonau'r awdurdod lleol;

(d) manylion unrhyw ymgynghoriad a gynhaliwyd yn unol & rheolau sefydlog a
chyfansoddiad yr awdurdod lleol a phan nad oes unrhyw ymgynghoriad o'r fath wedi bod,
y rhesymau dros hynny; ac

(dd) cofnod o unrhyw resymau amy brys a arweiniodd at weithredu'r penderfyniad cyn paratoi'r
datganiad.

(5) Penderfyniadau rhagnodedig yw penderfyniadau gweithrediaeth sy'n cael eu gwneud gan
aclodau unigol o weithrediacthau awdurdodau lleol at ddibenion adran 22(4) o Ddeddf 2000
(dyletswydd i gadw cofnod ysgrifenedig o benderfyniadau sy'n cael eu gwneud gan aelodau unigol
o weithrediaethau awdurdod lleol).

Archwilio dogfennau yn dilyn penderfyniadau gweithrediaeth

8.—(1) Ar 6l cyfarfod corff penderfynu lle mae penderfyniad gweithrediaeth wedi'i wneud neu
ar 6l i aelod unigol wneud penderfyniad gweithrediaeth, rhaid i'r swyddog priodol sicrhau y bydd
copi—

(a) o unrhyw ddatganiadau ysgrifenedig a baratowyd yn unol & rheoliadau 6 neu 7; a

(b) o unrhyw adroddiad a ystyriwyd yn y cyfarfod neu, yn 6l fel y digwydd, a ystyriwyd gan
yr aelod unigol, sef adroddiad sy'n berthnasol i benderfyniad sy'n cael ei gofnodi yn unol a
rheoliadau 6 neu 7 neu, pan nad oes ond rhan o'r adroddiad yn berthnasol i'r penderfyniad
hwnnw, y rhan honno,

ar gael i'w archwilio gan aelodau o'r cyhoedd, cyn gynted ag y bo'n rhesymol ymarferol, ym mhrif
swyddfeydd yr awdurdod lleol perthnasol.

(2) Pan fydd cais yn cael ei wneud ar ran papur newydd am gopi o unrhyw un o'r dogfennau
sydd ar gael i'r cyhoedd eu harchwilio o dan baragraff (1), rhaid darparu'r dogfennau hynny er budd
y papur newydd gan yr awdurdod lleol ar 61 i'r papur newydd dalu costau cludiant, costau copio neu
unrhyw daliadau angenrheidiol eraill i'r awdurdod lleol am ei drosglwyddo.

(3) Rhaid peidio & chymryd bod unrhyw beth yn y rheoliad hwn yn awdurdodi swyddog priodol
i ddatgelu gwybodaeth esempt neu gyfrinachol neu'n ei gwneud yn ofynnol iddo ei datgelu.

Archwilio papurau cefndir

9. Pan drefnir bod copi o'r adroddiad cyfan neu ran ohono ar gael i aelodau o'r cyhoedd ei
archwilio yn unol a rheoliad &, ar yr un pryd—

(a) rhaid i gopi o restr a luniwyd gan y swyddog priodol o'r papurau cefndir i'r adroddiad neu
ran o'r adroddiad, gael ei gynnwys yn yr adroddiad neu, yn 06l fel y digwydd, yn y rhan
o'r adroddiad; a

(b) rhaid trefnu bod o leiaf un copi o bob un o'r dogfennau a gynhwysir yn y rhestr honno
ar gael i'r cyhoedd ei archwilio cyn gynted ag y bo'n rhesymol ymarferol ym mhrif
swyddfeydd yr awdurdod lleol perthnasol.



